
0°'ZBEKISTONDA TA'LIM DAVOMIVYLIGI:
HUDUDLAR VA JINSLAR BO'YICHA FARQLAR,
ULARNING SABABLARI

Annotatsiya. Maqolada so'nggi 10yil (2013-2022-yillar) mobaynida O Zbekistonda ta'lim davomiyligi bo’yicha ro’y bergan
o’zgarishlar hududlar va jinslar kesimida tahlil gilingan. Kutilayotgan ta’lim davomiyligini inson kamoloti yuqori davlatlar
darajasiga yetkazish, shu jumladan, xotin-qizlarning ta’limdagi qamrovini oshirish hamda ta’limdagi tenglikni ta’'minlash
boyicha xulosa va takliflar berilgan.

Tayanch so‘zlar: inson kamoloti indeksi, ta’lim indeksi, kutilayotgan ta’lim davomiyligi, hududiy tafovutlar, jinslararo
farqlay, ta’limdagi tengsizlik.

Annoranusi. B cmamve anasusupyomes usmenenus npodosncumesbHocmu 06pazosanus 6 Yabexucmane 3a nocaeHue
10 4em (2013-2022 22.) no pezuoram u noy. Aanvt 66160061 u npedrodicerus no 008edenuto 0xudaemoii IPodOANUMEABHOCHIL
00paszosanus 00 yposHs Cpan ¢ BbICOKUM YPOBHEM HEAOBEHECK020 PABUMUS, 6 MOM HUCAE 1O YBEAUHEHUI0 0XBAINA HEHUIUH
06paszosanuem u obecneseHuro pasencmed 6 00paso6anuy.

KaroueBbre cA0Ba: undeKc 4eA08e1eck020 passumus, undexc 06pasosanus, oxcudaemas npoodoAsUMeAbHOCHb 00pa3oeanus,
peauonarbHble pasauHus, 2endepHble PA3AULUS, HePABEHCBO 8 00PA30BAHUY.

Annotation. The article analyzes changes in the duration of education in Uzbekistan over the past 10 years (2013-2022) by
region and gender. Conclusions and proposals are given for bringing the expected duration of education to the level of countries with
high levels of human development, including increasing the enrollment of women in education and ensuring equality in education.

Keywords: human development index, education index, expected years of education, regional differences, gender differences,
inequality in education.

irish. Inson kapitali indeksi (Human ga yaqinlashishi bugungi bolalarning kelajakda
Capital Index) — sog‘ligni saqlash qay darajada yetuk inson bo‘lib shakllanishini
va ta’limning keyingi avlod xodimlarining ko‘rsatadi'.
samaradorligiga qo‘shgan hissasini miqdoriy Indeksning muhim xususiyati shundaki, u
jihatdan belgilaydigan ko‘rsatkichdir. gat’iy mikro-ekonometrik tadgiqotlarga asoslangan

Indeks ilk bor 2018-yil oktyabr oyida ¢’lon holda sog‘ligni saqlash va ta’lim tizimlarining
shaxslar va mamlakatlar samaradorligiga qo‘shgan

hissasini o‘lchaydi. Noam Angrist, Simeon Djankov,
Pinelopi Koujianou Goldberg va Garri Patrinos kabi

qgilingan va 157 ta mamlakatni o‘z ichiga olgan. Inson
kapitali indeksi bolaning kelajakda qay darajada
samarali kadr bo‘lib shakllanishini o‘Ichaydi. Indeks
qiymati 0 dan 1 gacha intervalda bo‘lib, qiymat 1 | Measuring Human Kapital

Sotsiologiya

mutaxassislar tomonidan olib borilgan tadgiqotlar
natijasida Inson kapitali indeksini o‘lchash usullari
ishlab chigilgan?.

Magqsad va uni asoslash. Inson kapitali indeksi
quyidagi 3 ta asosiy komponentdan iborat:

1. Tirik qolish ehtimoli:

* 5 yoshdan oshgan bolalar ulushi — foizda (%).

2. Ta’lim:

» ta’lim miqdori (kutilayotgan ta’lim
davomiyligi);

« ta’lim sifati (uyg‘unlashgan test natijalari).

3. Salomatlik holati:

» katta yoshdagilarning umr davomiyligi (60
yoshgacha yashagan 15 yoshli o‘smirlar ulushi, %);

* bolalar o‘rtasida sog‘lom o‘sish (5 yoshgacha
bo‘lgan bolalarning rivojlanish sur’atlari, %).

Inson kapitali indeksi tirik qolish ehtimoli,
ta’lim va sog‘liqgning mahsuldorlikka nisbiy
hissasini quyidagi tarzda ko‘paytirish yo‘li bilan
hisoblanadi:

IKI = Tirik qolish ehtimoli * Ta’lim * Salomatlik
holati.

Biz mazkur tadqiqot jarayonida inson kapitali
indeksining 2-komponenti — ta’limning miqdoriy
jihati, ya’ni kutilayotgan ta’lim davomiyligini
o‘rganishga harakat qildik. Bunda asosiy e’tibor
O‘zbekistonda kutilayotgan ta’lim davomiyligining
2013-2022-yillardagi hududlar va jinslar kesimidagi
tahliliga qaratildi.

Kutilayotgan ta’lim davomiyligi — bu maktab
yoshiga yetgan bolaning maktabda (boshlang‘ich,
o‘rta) o‘rta ta’lim, so‘ngra oliy va oliy ta’limdan
keyingi ta’lim bosqichlarida o‘qishi kutilayotgan
yillar ko‘rsatkichi yig‘indisidir. Ya’ni ma’lum
ta’lim bosgichida tahsil olayotgan har bir yoshdagi
aholi sonining o‘sha yoshdagi jami aholi soniga
nisbatlarining yig‘indisi tushuniladi.

Bugungi kunda mamlakatimiz ta’lim
sohasida muayyan islohotlar jadal sur’atlarda
davom ettirilmoqda. Mamlakatimizdagi ta’lim
davomiyligini oshirish, shu jumladan, ta’limdagi
xotin-qizlar qamrovini kengaytirish, shahar va
qishloq aholisining ta’lim imkoniyatlaridagi
tafovutlarni qisqartirish, ta’lim natijalarini
yaxshilash kabi masalalar bugungi kunda hukumat
tomonidan belgilangan ustuvor masalalardir.

2 Kraay, Aart (2018). Methodology for a World
Bank Human Capital Index. Policy Research Working
Papers. The World Bank. doi: 10.1596/1813-9450-
8593. hdl:10986/30466. S2CID 170011611

Ilmiy muammoning tavsifi va yechimi.
Birlashgan Millatlar Tashkilotining taraqqiyot
dasturi va UNESCO statistika institutining 2021-
yil ma’lumotlariga ko‘ra, O‘zbekiston 12,5 yil
(ayollar — 12,4 yil; erkaklar —12,6 yil)* ko‘rsatkich
bilan kutilayotgan ta’lim davomiyligi reytingida
dunyoda 191 ta davlat orasida 80-o‘rinni egallagan®.
Auvstraliya, Yangi Zelandiya, Islandiya, Shvetsiya,
Finlyandiya, Belgiya kabi davlatlar esa bu reytingda
yetakchilik gilmogda (1-jadval).

1-jadval
Ta’lim darajasi indeksi bo‘yicha dunyo
mamlakatlari reytingi (2022-yil)*

Kutilayotgan Ofrtacha
Mamlakatlar . ta’lim
Ne . ta’lim davo- o 1e s
nomi miyligi (vil) daVOIl.llyllgl
(yil)
1 Avstraliya 21,1 12,7
2. | Yangi Zelandiya 20,3 12,9
3. Islandiya 19,2 13,8
4. Shvetsiya 19,4 12,6
5 Belgiya 19,6 12,4
6. Finlyandiya 19,1 12,9
7. Daniya 18,7 13,0
78.| Armaniston 13,1 11,3
79.| Mo‘guliston 15,0 9.4
80.| O‘zbekiston 12,5 11,9
g).| Bosniyava 13,8 10,5
Gersegovina

So‘nggi yillarda ta’lim sohasida gator islohotlar
amalga oshirildi. Ular ta’limning davomiyligiga
qanday ta’sir ko‘rsatdi? Shahar va qishloq orasida,
hududlar va jinslar o‘rtasida qanday tafovutlar
mavjud? So‘nggi yillarda farqlar qisqardimi?
O‘zbekiston bilan taraqqiyot darajasi o‘xshash
davlatlardagi tendensiyalar ganday? Ushbu
savollarga javob topish maqsadida rasmiy statistik
ma’lumotlardan foydalangan holda, O‘zbekistondagi
ta’lim imkoniyatlarini 2013 va 2022-yillar bo‘yicha
hududlar va jinslar kesimida tahlil qilib, 10 yil
mobaynida ro‘y bergan o‘zgarishlarni ko‘rib
chiqamiz.

3 Human development summary capturing achievements
in the HDI and complementary metrics that take into
account gender gaps, inequality, planetary pressures and
multidimensional poverty. https://hdr.undp.org/data-center/
specific-country-data#/countries/UZB

4 PeliTvHT CTpaH MUpa [0 UHAEKCY YPOBHs 00pa3oBaHust
// https://gtmarket.ru/ratings/education-index

5 PeWTHHT CTpaH MUpPa [0 UHICKCY YPOBHs 00pa3oBaHus
// https://gtmarket.ru/ratings/education-index

Umumiy ta’lim. 2013-yilda o‘zbekiston-
liklarning kutilayotgan ta’lim davomiyligi 12,5 yil
(erkaklar— 12,6 yil, ayollar — 12,4 yil)ni tashkil etgan
bo‘lsa, 2022-yilga kelib bu ko‘rsatkich respublika
bo‘yicha 14,8 yilni tashkil etdi (erkaklar — 14,6 yil,
ayollar — 14,9 yil).

2022-yilda hududlar kesimida kutilayotgan
ta’lim davomiyligi bo‘yicha yuqori ko‘rsatkich
Toshkent shahri (22 yil) va Navoiy viloyatida
(15,7 yil) kuzatildi. Qashqadaryo (12,9 yil) va
Surxondaryo (13,1 yil) viloyatlarida esa kutilayotgan
ta’lim davomiyligining eng past natijalari qayd
etildi. Aholining jinsiy nisbati o‘rtasidagi eng yuqori
tafovut Toshkent shahri (erkaklarda 2,3 yil ko‘proq),
Xorazm (ayollarda 1,2 yil ko‘proq) va Navoiy
(ayollarda 1,1 yil ko‘proq) viloyatlarida kuzatildi.
Shahar joylarda kutilayotgan ta’lim davomiyligi
13,4 yil (erkaklar — 13,5 yil, ayollar — 13,4 yil),
qishloq joylarda 11 yil (erkaklar — 10,7 yil, ayollar
— 11,4 yil)ni tashkil etdi.

Boshlang‘ich ta’limdanoq o‘quvchilarning
mantiqiy fikrlashi, o‘qigan matnidan ma’lumot
sifatida foydalana olish ko‘nikmalarini rivojlantirish
zarur. Mamlakatimizda boshlang‘ich ta’limdagi
tengsizlik, ya’ni o‘qish savodxonligi bo‘yicha
(xalgaro PIRLS testi natijalariga ko‘ra) tengsizlik
nisbatan yuqori. Ya’ni eng yaxshi va eng yomon
(kvartillar orasidagi) natijaga erishgan o‘quvchilar
orasidagi tafovut nisbatan baland (48 ta mamlakat
ichida 33-o0°rin).

PIRLS (Progress in International Reading
Literacy Study — xalgaro o‘qish savodxonligini
o‘rganishdagi yuksalish) — bu turli mamlakatlarda
boshlang‘ich sinfda tahsil oluvchi o‘quvchi
yoshlarning matnni o‘qish va tushunish darajalari
sifatini baholab beruvchi xalqaro baholash
tizimidir. Boshlang‘ich sinfdagi tengsizlik yuqori
bosqichlardagi ta’limda ham tengsizlikning sababi
bo‘lishi mumkin. Dunyoda kutilayotgan ta’lim
davomiyligi boshlang‘ich ta’lim yoshidan boshlab
hisoblanadi. Rivojlangan davlatlarda maktabgacha
ta’lim uning keyingi bosqichlariga nisbatan iqtisodiy
o‘sishga ko‘proq ta’sir ko‘rsatishi isbotlangan.
Shuning uchun kutilayotgan ta’lim davomiyligini
maktabgacha ta’lim bosqichida ham tahlil qilamiz.

Maktabgacha ta’lim. Bolalar maktabda o°qishi
uchun ta’limning bazaviy ko‘nikmalariga ega bo‘lishi
muhim ahamiyat kasb etadi. Maktabgacha ta’lim
muassasalarida tayyorgarlik ko‘rib kelgan bolalarga

ta’lim berish boshlang‘ich sinf o‘qituvchisiga
yengillik tug‘diradi. So‘nggi yillarda xususiy
sektorning ta’lim tizimida faolligini oshirishga
qaratilgan siyosat va markazdan uzoqda joylashgan
hududlarda oilaviy bolalar bog‘chalarini tashkil
etish, bolalarni maktabgacha ta’lim bilan qamrov
darajasining oshishiga katta hissa qo‘shmoqda.

2013-yilda respublikada 3—6 yoshli bolalar jami
2 517 860 nafarni tashkil etgan bo‘lib, shundan 463
732 nafari (18,4 foizi) maktabgacha ta’lim bilan
gamrab olingan. 2022-yilda esa bu yoshdagi bolalar
2 931 856 nafarni tashkil etib, shundan 1 448 013
nafari (49,4 foizi) maktabgacha ta’lim bilan gamrab
olindi.

2013-yilda 3—6 yoshli bolalarning kutilayotgan
ta’lim davomiyligi respublika bo‘yicha 0,7 yil,
shaharlarda 1,4 yil, qishloq joylarda 0,4 yilni tashkil
etgan. Shaharlarda ham, qishloqlarda ham qiz va
o°g‘il bolalarning maktabgacha ta’lim davomiyligi
bir xil bo‘lgan. 2022-yilda bu ko‘rsatkich ancha
yugqorilab, respublikada 2,1 yil, shaharlarda 2,3 yil,
qishloq joylarda 1,7 yilni tashkil etdi. Yuqorida qayd
etilgan ragamlar bu sohada amalga oshirilayotgan
davlat siyosatining ijobiy natijasi, demakdir.

O‘zbekiston Respublikasi Prezidentining
“O‘zbekiston Respublikasi Maktabgacha
ta’lim tizimini 2030-yilgacha rivojlantirish
konsepsiyasini tasdiqlash to‘g‘risida”gi qaroriga
muvofiq, 2030-yilga kelib bolalarning 80,8 foizini
maktabgacha ta’limga qamrab olish ko‘zda
tutilgan. Natijada so‘nggi yillarda mamlakatimizda
bog‘chalar soni 6 barobarga ko‘paydi. Olis va
chekka hududlarda minglab oilaviy bog‘chalar
tashkil qilindi. Tarbiyachi va pedagoglar soni 3
barobarga o°sib, 160 mingga yetdi. Shuningdek,
pedagog kadrlar malakasini tizimli oshirib
borish ishlari yo‘lga qo‘yildi. Ushbu choralar
tufayli bog‘chalarda ta’lim va tarbiya oladigan
bolalar soni 600 mingdan 2 millionga yetkazilib,
gamrov ko‘lami 70 foizga chiqdi. Hozirgi vaqtda
mamlakatimizda 10 mingdan ortiq o‘rta ta’lim
maktablari faoliyat ko‘rsatmoqda. So‘nggi yillarda
bog‘chaga borayotgan bolalar sonining oshishiga
asosiy sabab davlat bog‘chalaridan tashqari xususiy
va uy bog‘chalarining ochilishi bolalar qgamrovini
kengaytirdi.

Jumladan, O‘zbekistonda maktabgacha ta’lim
tashkilotlari sonini yillar kesimida olib qaraydigan
bo‘lsak:

*2017-yilda — 5211 ta;

*2018-yilda — 7104 ta;

*2019-yilda — 13 530 ta;

* 2020-yilda — 18 254 tani tashkil etgan.

Davlat va nodavlat maktabgacha ta’lim
tashkilotlarining umumiy soni 19 316 tani
tashkil qilmoqda. Shundan, davlat maktabgacha
ta’lim tashkilotlari soni 6258 tani, nodavlat
maktabgacha ta’lim tashkilotlari esa 13 058 tani
tashkil etgan. Shuningdek, xususiy maktabgacha
ta’lim tashkilotlari soni 795 tani, davlat xususiy
sherikchilik asosidagi nodavlat maktabgacha ta’lim
tashkilotlari soni 1051 tani, oilaviy maktabgacha
ta’lim tashkilotlari soni esa 11 212 tani tashkil etadi®.

Hududlarda jinslar o‘rtasida tafovut yo‘q.
2022-yilda ushbu ta’lim bosqichida respublika
bo‘yicha eng yuqori ko‘rsatkich Toshkent shahri
(2,9 yil) va Qoraqalpog‘iston Respublikasi (2,5
yil)da, eng past ko‘rsatkich esa Qashqadaryo (1,2
yil) va Surxondaryo (1,5 yil) viloyatlarida qayd
etilgan. Mazkur bosqichda 1-6 yoshli va 3—6 yoshli
bolalarning kutilayotgan ta’lim davomiyligida
deyarli farq yo‘q.

Boshlang‘ich ta’lim. 2013-yilda boshlang‘ich
ta’lim davomiyligi respublikada 3,9 yil (shu
jumladan, shaharlarda — 4,2 yil, qishloq joylarda
— 3,6 yil)ni tashkil etgan edi. 2022-yilda esa bu
ko‘rsatkich respublikada 3,8 yilni tashkil etdi.
Respublika bo‘yicha ushbu ko‘rsatkichda qiz
va o‘g‘il bolalar o‘rtasida tafovut yo‘q. Shahar
joylarda kutilayotgan ta’lim davomiyligi 4,2 yil
(o‘g‘il bolalar—4,2 yil, qiz bolalar — 4,1 yil), qishloq
joylarda 3,5 yil (o°g‘il bolalar — 3,5 yil, qizlar — 3,6
yil)ni tashkil etdi.

Boshlang‘ich ta’lim 4 yilni tashkil gilgan paytda
ushbu holatning kuzatilishini, mehnat muhojirlari
farzandlarining xorijda ta’lim olishi, gishloq joylarda
yashovchi aholining o‘z farzandlarini shahardagi
maktablarga olib borishi, 2022-yilgacha 7 yoshga
to‘lmagan bolalarning ham maktabga qabul qilinishi
kabi sabablar bilan izohlash mumkin.

O‘rta ta’lim. Ta’limning keyingi bosqichi,
ya’ni o‘rta ta’lim (5-9 sinflar)dagi kutilayotgan
davomiylik 2013-yilda respublika miqyosida 4,8
yilni tashkil etgani holda, o‘gil va qiz bolalar
orasida deyarli tafovut bo‘lmagan. Shahar joylarda

¢ “Mamlakatimizda bog‘chalar soni 6 barobarga ko*paydi”,
— Shavkat Mirziyoyev // https://uzreport.news/politics/
mamlakatimizda-bog-chalar-soni-6-barobarga-ko-paydi-

shavkat-mirziyoyev

bu ko‘rsatkich 4,9 yilga (o°g il bolalar — 5,0 yil,
qiz bolalar — 4,7 yil), qishloq joylarda esa 4,4 yilga
(o‘gil bolalar — 4,3 yil, qiz bolalar — 4,4 yil) teng
bo‘lgan. 2022-yilda respublika miqyosida 11-15
yoshli bolalarning kutilayotgan ta’lim davomiyligi
4,9 yil (o°g il bolalar — 4,9 yil, qiz bolalar — 4,8 yil)
ni tashkil etdi.

Oxirgi yillarda shaharlarda ta’lim davomiyligi
sezilarli darajada oshgan: shahar joylarda 5,5 yil
(o‘g‘il bolalar — 5,6 yil, qiz bolalar — 5,4 yil), qishloq
joylarda 4,3 yil (o°g‘il bolalar — 4,2 yil, qiz bolalar
—4.4yil).

O‘rta maxsus ta’lim. O‘rta ta’limning so‘nggi
bosqichida (16—19 yoshlilar) ya’ni akademik litseylar,
kasb-hunar kollejlarda tahsil olayotganlarning
ta’lim olish davomiyligi 2013-yilda 2,6 yilni tashkil
qilgan (o‘g‘il bolalar — 2,6 yil, qiz bolalar — 2,5 yil).
2022-yilga kelib bu ko‘rsatkich 2,3 yilni tashkil etdi
(o‘g‘il bolalar—2,1 yil, qiz bolalar — 2,5 yil). Ushbu
bosqichda ta’lim davomiyligining pasayishini
so‘nggi yillarda maktablarda 10-11-sinflarning
qayta tiklangani, akademik litseylar va kasb-hunar
kollejlari sonining keskin qisqarishi, 16—19 yoshlilar
orasida oliy ta’limda tahsil olayotganlar soni ortgani
bilan izohlash mumkin.

Tahlil jarayonida O‘zbekistonda 19 yoshgacha
bo‘lgan qiz bolalarning o°g‘il bolalarga nisbatan
ulushi ko‘proq ekanligi aniqlandi. Bu professional
kollej hamda texnikumlarda o‘qiyotgan o‘smirlar
orasida qizlar ulushining kattaligi bilan izohlanadi.
Bunga sabab o°g‘il bolalar orasida 9-sinfni
bitirgandan keyin mehnat bozoriga o‘tib ketish
holatlari ko‘proq kuzatilishidir.

O‘zbekistonda ta’lim olish imkoniyatlari jinslar
kesimida 17 yoshgacha teng. 18 yoshga kelganda
ayollarning ta’lim olish imkoniyatlari ortadi. 19
yoshlilar orasida ayollarning 94 foizi, erkaklarning
esa 60 foizi ta’lim oladi. 23-34 yosh oralig‘ida
erkaklarning ta’lim olish imkoniyati ayollarnikiga
nisbatan 0,02 foiz yuqoriroq. 35 yoshdan yuqori
aholi orasida yana ayollarning rasmiy ta’lim olish
imkoniyati oshadi. Shu bilan birga, informal
ta’limda erkaklar (31,2 foiz)ning ayollar (25,2 foiz)
ga nisbatan ko‘proq ishtirok etishi, erkaklarda oilani
boquvchi mas’uliyatining ustun turishi va aynan oila
daromadini oshirish uchun ta’lim olishga ko‘proq
e’tibor qaratishi bilan izohlanadi.

Oliy va undan keyingi ta’lim. Oliy ta’lim
tizimida xususiy oliy ta’lim muassasalari, mahalliy

va xorijiy oliy ta’lim muassasalari filiallarining
ochilishi, kam ta’minlangan oilalarning farzandlari,
nogironligi bor shaxslarga ko‘rsatilayotgan
imtiyozlar, magistraturada o‘qiydigan xotin-qizlar
to‘lov kontraktlarining davlat tomonidan qoplab
berilishi kabi omillar yoshlarning oliy ta’lim bilan
gamrov darajasi oshishiga olib keldi. Natijada
2013-yilda oliy ta’limda 259 290 nafar talaba tahsil
olgan bo‘lsa, 2022-yilda bu ko‘rsatkich 1 042 100
nafarga yetdi yoki o‘tgan davr mobaynida talabalar
soni 4,0 marta ortdi.

2013-yilda oliy va undan keyingi ta’limda
kutilayotgan ta’lim davomiyligi respublikada 0,4
yil (erkaklar — 0,5 yil, ayollar — 0,3 yil)ni tashkil
etgan bo‘lsa, 2022-yilga kelib bu ko‘rsatkich
respublika bo‘yicha 1,6 yilni tashkil etdi (erkaklar
— 1,7 yil, ayollar — 1,6 yil). Toshkent shahrida oliy
ta’lim muassasalarining ko‘pligi evaziga oliy va
undan keyingi ta’limda kutilayotgan davomiylik
7,5 yil (erkaklar — 8,7 yil, ayollar — 6,3 yil). Qolgan
hududlarda bu ko‘rsatkich 0,8 yildan 1,8 yilgacha
oraliglarda kuzatildi.

Mamlakatimizda 2013 va 2022-yillardagi
turli ta’lim bosqichlarida kutilayotgan davomiylik
va hududlar kesimida ular orasidagi tafovutlar
2-jadvalda tasvirlangan.

Sotsiologiya

Xulosa qilib aytganda, oxirgi 10 yil mobaynida
kutilayotgan ta’lim davomiyligi O‘zbekiston
hududida sezilarli darajada oshdi. Shunga
garamasdan, mamlakatimiz bu sohada “Rossiya
Federatsiyasi (15,5), Belorus (15,4) va Qozog‘iston
(15,3) kabi qo‘shni® davlatlardan ancha orqada.

Mazkur tadqiqot jarayonida inson kapitali
indeksining 2-chi komponenti — ta’limning miqdoriy
jihati, ya’ni ma’lum ta’lim bosqichida tahsil
olayotgan har bir yoshdagi aholi sonining, o‘sha
yoshdagi jami aholi soniga nisbatlari yig‘indisi
ko‘rsatkichi o‘rganildi.

Yakuniy qism. Yuqorida ta’kidlanganidek,
kutilayotgan ta’lim davomiyligi mustaqil ko‘rsatkich
bo‘lmay, u inson kapitali indeksining tarkibiy
komponentidir. Shu bois, mazkur ko‘rsatkich
asosida amalga oshirilgan tahlillar bu masala
bo‘yicha to‘laqonli xulosalar chiqarish imkonini
bermaydi.

Demografik vaziyat, ta’lim sifati va aholi
salomatligi bo‘yicha hududiy tafovutlarning,

8 JK.Ilapuros. Axoiu (GapOBOHJIMIM paBHAKM Hyinaa
OJIMi TABJIMMHUHT cH(ar Ba Japa)KaCHHU OLIMPUII — J1013ap0
macana. https://cyberleninka.ru/article/n/a-oli-farovonligi-

ravna-i-y-lida-oliy-talimning-sifat-va-darazhasini-oshirish-

dolzarb-masala/viewer

2-jadval
Kutilayotgan ta’lim davomiyligi (yil)’

Ao G Maktabgacha Oliy va undan keyingi

Ne Hududlar nomi Umumiy ’lim | (3—g6 yosh) t):;’lim 17+ yos)lrl) i

2013-yil | 2022-yil | 2013-yil | 2022-yil | 2013-yil | 2022-yil
O‘zbekiston Respublikasi 12,5 14,8 0,7 2,1 0,4 1,6
1.| Qoraqalpog‘iston Respublikasi 11,6 14,8 0,8 2.5 0,4 1,5

Viloyatlar:

2. | Andijon 12,0 14,1 0,7 2,1 0,3 1,0
3. |Buxoro 12,5 14,8 0,9 2,2 0,4 1,8
4. |Jizzax 12,3 14,4 0,6 2,1 0,3 1,3
5. | Qashgadaryo 11,7 12,9 0,5 1,2 0,2 0,8
6. |Navoiy 13,0 15,7 0,9 2.4 0,4 1,7
7. | Namangan 12,2 13,8 0,8 1,9 0,2 1,0
8. | Samarqand 12,0 13,8 0,6 1,8 0,3 1,2
9. | Surxondaryo 11,7 13,1 0,4 1,5 0,1 0,9
10. | Sirdaryo 12,1 14,1 0,8 2,0 0,2 1.3
11. | Toshkent 12,0 14,0 1,0 1,9 0,1 1,1
12. | Farg‘ona 12,9 14,5 0,9 2,3 0,2 1,2
13. | Xorazm 12,1 14,4 0,5 2,2 0,2 1,2
14. | Toshkent shahri 18,4 22,0 2,5 2,9 2,6 7,5

Sotsiologiya

ularning kelib chiqish sabablari keyingi tadqiqot
ishlarida o‘rganiladi.

Biroq hozirning o‘zida, yuqoridagi
tahlil natijalariga asoslanib aytish mumkinki,
O‘zbekistonda ta’lim davomiyligini oshirish,
shu jumladan, xotin-qizlar ta’lim qamrovini
kengaytirish bo‘yicha muayyan yutuqlarga
erishilgan. Endi esa shahar va qishloq aholisining
ta’lim imkoniyatlaridagi tafovutlarni qisqartirish,
ta’lim natijalarini yaxshilash uchun sifatga e’tibor
qaratish zarur.

Buning uchun quyidagi ishlar amalga oshirilishi
zarur, deb hisoblaymiz:

— qishloq joylarda oilaviy bog*chalarni tashkil
qilish imkoniyatlarini oshirish uchun muhandislik -
kommunikatsiya infratuzilmalarini yaxshilash;

— qishloq joylardagi umumta’lim maktablari
uchun pedagoglarni magsadli tayyorlash (qishloq
yoshlari orasidan salohiyatli yoshlarni tanlash va 3
tomonlama shartnoma asosida o‘qitish);

— o‘rta umumta’lim maktablarini kompyuterlar
bilan ta’minlash va internet tarmog‘iga ulash
gqamrovini kengaytirish;

— umumta’lim maktablarida (aynigsa, qishloq
joylarda) informatika fanidan bepul qo‘shimcha
to‘garaklar tashkil qilish (buning uchun byudjet
mablag‘lari ajratish va homiylik yordamlarini
yo‘naltirish). To‘garaklar o‘quv dasturini tuzishda
o‘quvchilarning mustaqil ta’lim platformalaridan
(coursera, khan academy) foydalana olish
ko‘nikmalarini egallashiga alohida e’tibor berish.

